
				এই পাতাটির মুদ্রণ সংশোধন করা প্রয়োজন। 
কুটারের গান
ক্লান্ত সুর আরো ক্রমে ক্লাস্ত হ’য়ে আসে, অবসয় আলোটুকু শাস্ত, স্থির নদী-বুকে ভাসে, —ঝিলিমিলি ছায়া কাপে বাগানের গায়, অস্তগামী আলোটুকু কাপে ধীরে পাতায় পাতায়, কাপে ভাঙা দেয়ালের পরে, - নারিকেল-পত্র দোলে অবসন্ন বাতাসের ভরে । ঘিরে আসে ধরণীরে সুকোমল রহস্য-ছায়ায় স্বপ্নভরা সোনার মায়ায় ।
—আজি মনে হয়, সত্য মিথ্যা দ্বন্দ্ব এত, সত্য গুপ্ত, মিথ্যা কিছু নয়, পুণ্য পাপ ভালো মন্দ, ভুল—সবি ভুল, জসীম রহস্য জাগে অপার, অকুল ।
এই যে মোহন স্বপ্ন শরতের প্রাণে স্থির নদী বক্ষভরা রহস্যের গানে, । এর মাঝে আছে কোন উদাসিয়া সুর ছাড়ায়ে ধরণী-সীমা ভেসে চলে অন্তহীন দূর, ভেসে যায়, শুধু ভেসে যায়, কবির কল্পনা শুধু তারি ছায়া পরশিতে চায়।

